
Arbeiðssetningur fyri arbeiðsbólkin viðv. alternativari íbúðarbygging.

Arbeiðisbólkurin skal gera eina frágreiðing til aðalorðaskiftis um, hvussu alternativ íbúðarbygging kann fyriskipast. Frágreiðingin skal fevna um ítøkiligar tilráðingar til landsstýrismannin í familiu- & heilsumálum og landsstýrismannin í fíggjarmálum. 

Í frágreiðingini skulu m.a. hesi viðurskifti lýsast:

1. Frágreiðingin skal vera ein lýsing av verandi viðurskiftum har greinað verður, hvørjir tupulleikar ið eru á bústaðarmarknaðinum, hvar trupulleikarnir á bústaðarmarknaðinum eru og hvussu útlitini eru tey næstu árini. 
2. Arbeiðisbólkurin skal gera eina greiða definitión av hugtakinum “alternativir bústaðir”.

3. Greið model skulu finnast fyri, hvussu landsmyndugleikar og kommunur kunnu samstarva um alternativa íbúðarbygging.

4. Greiða skal finnast á, hvørji sosial atlit ið skulu takast í samband við alternativa íbúðarbygging.

5. Uppskot skulu gerast um, hvønn leiklut Húsalánsgrunnurin/Íbúðargrunnurin kunnu hava í alternativu íbúðarbyggingini.

6. Arbeiðisbólkurin skal gera eina meting av, hvørjir ánarahættir (sjálvognarstovnar, íbúðarlutafeløg o.s.fr.) ið eru teir frægastu, um almennur peningur verður nýttur í samband við alternativa íbúðarbygging.

7. Arbeiðisbólkurin skal gera eina meting av, hvørji árin møguligar broytingar í MVG-skipanini og rentustuðulsskipanini kunnu hava mótvegis alternativari íbúðarbygging. Eisini skal kannast, hvørjir aðrir fíggingarhættir ella -samansetingar kunnu hava somu ávirkan á byggikostnaðin, sum tær møguligu broytingarnar í MVG- og rentustuðulslógunum kunnu fáa.
8. Greiða skal finnast á, hvørji búskaparlig stýringsamboð ið landsmyndugleikarnir nú hava – og framyvir eiga at hava – mótvegis bústaðarmarknaðinum.

9. Greiði skal finnast á, hvørjar útboðsreglur ið skulu vera galdandi fyri privatar entreprenørar, sum vilja byggja alternativar bústaðir.

Umframt tey omanfyri nevndu punktini stendur tað arbeiðsbólkinum frítt at taka onnur viðurskifti, ið bólkurin heldur hava týdning, til viðgerar. Miðskeiðsfundur við landsstýrismenninar í fíggjarmálum og familju- & heilsumálum verður mánadagin 16. desember 2002.

